
EXPERIENCIAS DIDÁCTICAS

MILLONARIOS CO EURO

PADRÓN CHAO, Ricardo
I.E.S. García-Barbón, VERÍN

INTRODUCCIÓN

Coa entrada en vigor do Euro, o Banco Central Europeo estableceu un siste-
ma de cambio que permitirá que os españois, a conta da nosa defunta peseta, nos
poidamos facer millonarios. Para ver cómo podemos facelo, comezaremos por ex-
plicar como traballa o sistema de cambios.

A lei sobre introducción do euro, explica como se terán que face-los cambios
de moeda:

 LEY SOBRE INTRODUCCIÓN DEL EURO
 Texto Aprobado Congreso de los Diputados
 10 de diciembre de 1998
 CAPÍTULO II: MODIFICACIÓN DEL SISTEMA MONETARIO NACIO
 NAL
 SECCIÓN TERCERA.- REDONDEO.
 Artículo 11.- Redondeo.
 Uno.- En los importes monetarios que se hayan de abonar o contabili-

zar, cuando se lleve a cabo una operación de redondeo después de una con-
versión a la unidad euro, deberán redondearse por exceso o por defecto al
céntimo más próximo. Los importes monetarios que se hayan de abonar o
contabilizar y se conviertan a la unidad monetaria peseta deberán redon-
dearse por exceso o por defecto a la peseta más próxima. En caso de que al
aplicar el tipo de conversión se obtenga una cantidad cuya última cifra sea
exactamente la mitad de un céntimo o de una peseta, el redondeo se efectuará
a la cifra superior.

 E o día 1 de xaneiro deste ano, o cambio peseta / euro quedou fixado polo
Banco Central Europeo da forma: 1 euro = 166,386 ptas .

CAMBIANDO A EUROS

Segundo estas disposicións, e tendo en conta que 1 euro terá 100 cents ( non
céntimos ), para face-lo cambio de pesetas a euros, só temos que dividi-las pesetas
entre 166,386 e o resultado, segundo a lei, redondéase da seguinte forma:

Se o 3º decimal é 0,1,2,3 ou 4, por defecto.
Se o 3º decimal é 5,6,7,8 ou 9, por exceso.
Vémolo mellor cuns exemplos prácticos:
Se queremos cambiar 250 pts. en euros, dividimos 250 / 166,386 =

1,502530261, e ó ser o 3º decimal un 2, redondéase a 1,50 euros (1 euro e 50 cents).
Se queremos cambiar 500 pts. en euros, dividimos 500 / 166,386 = 3,005060522,

e ó ser o 3º decimal un 5, redondéase a 3,01 euros ( 3 euro e 1 cent ).
Pensar un pouco no exemplo que acabamos de ver, xa anticipa que cos cam-

bios imos ter cousas moi raras. Non parece lóxico pensar que con 500 pts., ó
cambialas a euros, dependendo de que fagamos un so cambio ou dous ( 2 x 250 )
obteñamos 3 ou 3,01 euros. Pensemos ademais que se 1 euro = 166,386 pts, entón
1 cent = 0,01 euro = 1,66386 pts., que neste caso é a diferencia que podemos gañar
ou perder.

CAMBIANDO A PESETAS

Igualmente, para face-lo cambio de euros a  pesetas só temos que multipli-
car por 166,369 e redondear da mesma forma, pero co primeiro decimal. Vexámolo:

Se queremos cambiar 4,24euros, multiplicamos 4,24 x 166,386 = 705,47664 e
ó ser o primeiro decimal un 4, redondeamos a 705pts.

Se queremos cambiar 8,48euros, multiplicamos 8,48 x 166,386 = 1410,9533 e
ó ser o primeiro decimal un 9, redondeamos a 1411pts.

Neste novo cambio, ó igual que no anterior, segue sen parecer lóxico que de
cambiar 8,48 euros nunha soa vez ou en dúas, gañemos 1pts.

PERDENDO CARTOS

Non debemos pensar que sempre imos gañar cartos canto máis grande sexa
a cantidade a cambiar. Podémolo ver con 6 euros:

6 x 166,386 = 998,316 que son 998 pesetas.
Sen embargo, se cambiamos en dúas veces, unha 2 euros e outra 4 euros,

teremos:
2 x 166,386 = 332,772 que son 333pts.
4 x 166,386 = 665,544 que son 666pts.

Nesta ocasión, cun so cambio obtemos 998pts. e con dous 333+666=999pts.,
e dicir, unha peseta máis.
FACENDO NEGOCIO

As diferencias que acabamos de atopar son moi pouco sensibles, e de feito
as contas que se fixeron deron como resultado que ó facer distintos cambios, estas
diferencias quedarán compensadas, pois ninguén andará a botar contas por unha
peseta ou por un cent. ¿ Ninguén ... ? ¿ Non estamos nós para eso ? ¿ Sempre vai
ser tan minúscula a diferencia ?

Coido que todos coñecémo-las progresións xeométricas e como traballan,
pero ...  ¿ Ninguén se parou a aplicalas ós cambios ? Os cataláns din que «la pela
es la pela» e postos a negociar, ata seguro que os nosos alumnos acaban colléndolle
gusto ás progresións xeométricas, porque, con todo o meu respecto ás bacterias,
seguro que lles interesa máis gañar cartos que reproducir bacterias. E ¿ Como
gañar cartos e facernos millonarios ? A conta é moi sinxela:

¿ Cantos euros son 1.000.000 de pesetas ? Xa sabemos facer a conta:
1.000.000 : 166,386 = 6010,121044, e redondeando temos 6.010,12euros.
É dicir, por un millón de pesetas temos seis mil e ...  seis mil ... SEIS ... ¿xa

temos a clave ? ¿ O número 6 ? ¿ Seguro que 1.000.000 de pesetas son 6.010,12
euros ? ¿ Non serán bastantes máis ? ¿ Cantos euros son 1 peseta ?

1pta. : 166,386 = 0,00601012, que redondeando e 0,01 euro, ou o que é o
mesmo, 1 cent.

Por tanto, se cambiamos o millón peseta a peseta, obtemos 1.000.000 de
cents ou noutras palabras, 10.000 euros. Xa gañamos 3989,88euros. Xa temos
10.000 euros x 166,386 = 1.663.860 pts. Pero imos ir máis lonxe:

Por 1.000.000 de pesetas obtivemos 1.000.000 de cents. ¿ E cantas pesetas
eran ese millón de cents ? ¿ 1.663.860pts? Pois... pensándoo ben... non creo:

1euro = 166,386pts e por tanto 1cent = 1,66386pts. Fixádevos ben: 1,66386
pts. Por tanto, se cambio 1cent, danme 2 pts. Se facemos pois o cambio cent a cent,
teremos que por 1.000.000 de cents danme 2.000.000 de pesetas.

Por tanto, xa podemos facernos millonarios, e só necesitamos 1pta.:
Cambiamos unha peseta, dannos 1cent, e cambiamos este por 2 ptas. Como

xa teño 2 pts pódoas cambiar por 2 cents e por estes danme 4 pesetas que as podo
volver a cambiar...

Temos pois que cada volta enteira de cambios pesetas - cents - pesetas dobra
o capital do que parto. Xa temos a progresión xeométrica:

Capital final = Capital inicial x 2nº de voltas

         Por tanto, partindo de 1pta. en dez voltas temos 1.024pts, e con dez voltas
mais ( 20 voltas en total ) teremos ... 1.048.576pts.!!! Xa somos millonarios.

